
రై యతిరక్తి హెచ్చి మది నంటుట నొక్కటఁ జొక్కఁగావలెన్

బ్రాయపుసోయగంబు గనుపట్టి తయారగుమేలొయారితో

ఢీయనునొక్కపల్లవి కడిందివడిం దగి యెల్లవారి కా

ప్యాయనలీలఁ గూర్పవలెఁ బ్రాదులు, గాదులు నాదు లెన్న రెం

డై యుగయుగ్మమయ్యు తనరారిననౌనటగోటిమీటులొ

ప్పై యెనయంగ నిబ్బరము నబ్బుర మూనినతాళలీలఁ బ్రా

ణాయితకాలషట్కకలనం జలనం బొకయింతయైన లే

దాయె నయారె యంచు భరతాగమభాగవతప్రచారు లా

మ్నా యవిచేయధుగ్రహనిమగ్రహ భాగ్విషమాదిభేరజా

త్యాయతఖండమిశ్రచతురశ్రముఖాఖిలభేదయుక్క ళా

ప్రాయికసల్లయద్వియుగబంధమృదంగపీపిలికాదిని

శ్చేయయతిప్రసంగపరి శీలన ఖేలననిర్వ్యపాయగో

పాయితదక్షిణానుగత వార్తిక చిత్రముఖాఖిలాయన

స్థాయదమేయశబ్దయుతశబ్దవిహీనముఖాక్రియానుసం

ధేయ మటంచు నెంచవలె నిశ్చలచంచలవృత్తు లిట్టు ల

ట్లై యటు లిట్టులై వెలయ నద్భుతవృత్తి సుధాబ్ధిపూరప

ర్యాయసమాప్లవోత్ల్ప వనరంజన సంజననాంతరాత్మని

ధ్యాయపరాత్మభావనియతిస్థిరనాదవినోదధీరని

ర్ణేయవివక్షణత్వపరినిష్టితలక్షణతం  బ్రతిష్టత

త్వాయన మంది యుండవలె నందఱికిన్ దర మౌనె యట్టివి

ద్యాయతకోటి కొక్కఁ డగు నట్టిప్రవీణుఁడు సత్క ళాసము

న్నాయక కాళహస్తిపుర నాయక సన్నిధిదేశ సంగతిం

బాయక కొల్చి యున్న ననపాయకథార్థసమృద్ధినిత్యసౌ

ఖ్యాయతసత్త్వసిద్ధి యగు నం దిఁక సందియ మందనేల వి

ద్యాయతు లైనవారల కుపాయ మిదే నిరపాయ మై తగున్."





ఇంతియకాక కృ. కవి కొన్ని సాహిత్యముల జేసె. అం దిమిడించిన కొన్ని వర్ణనల చమత్కృతుల నీక్రింద వివరించెదను.

1. "శ్రీరమణపాదజలరుహ బంభరాయమాన హృదయ, మదనమథ ధరరూప, దానరాధేయ, సుజన విధేయ, సద్గుణవిధేయ, శ్రీరావుకుల జలధి చంద్ర నీలాద్రిరాయచంద్ర, శ్రీవేంకటరాయచంద్ర, సుగుణసాంద్ర.

2. నయవినయాదిక సుగుణాకర, సకల దిగంతరాశ్రిత విశేషపాలితా, శేషబుధజన పాలిత, మకుటాళి మణిదీప, మధురాలాప, సురవిజయ, రనిజయ, విజయ,

